
Texto de Comunicación del 2° Secundaria

El 10 de diciembre de 1948, la Asamblea General de las Naciones Unidas aprobó y proclamó
la Declaración Universal de Derechos Humanos, cuyos artículos figuran a continuación:

El 22 de julio de 2002, los representantes de las 

organizaciones políticas, religiosas, del Gobierno 

y de la sociedad civil firmaron el compromiso 

de trabajar, todos, para conseguir el bienestar y 

desarrollo del país. Este compromiso es el Acuerdo 

Nacional. 

El Acuerdo persigue cuatro objetivos 

fundamentales. Para alcanzarlos, todos los 

peruanos de buena voluntad tenemos, desde el 

lugar que ocupemos o el rol que desempeñemos, 

el deber y la responsabilidad de decidir, ejecutar, 

vigilar o defender los compromisos asumidos. 

Estos son tan importantes que serán respetados 

como políticas permanentes para el futuro. 

Por esta razón, como niños, niñas, adolescentes o 

adultos, ya sea como estudiantes o trabajadores, 

debemos promover y fortalecer acciones que 

garanticen el cumplimiento de esos cuatro 

objetivos que son los siguientes:

1. Democracia y Estado de Derecho
La justicia, la paz y el desarrollo que necesitamos 

los peruanos sólo se pueden dar si conseguimos 

una verdadera democracia. El compromiso del 

Acuerdo Nacional es garantizar una sociedad 

en la que los derechos son respetados y los 

ciudadanos viven seguros y expresan con 

libertad sus opiniones a partir del diálogo abierto 

y enriquecedor; decidiendo lo mejor para el país.

2. Equidad y Justicia Social
Para poder construir nuestra democracia, es 

necesario que cada una de las personas que 

conformamos esta sociedad, nos sintamos parte 

de ella. Con este fin, el Acuerdo promoverá el 

acceso a las oportunidades económicas, sociales, 

culturales y políticas. Todos los peruanos tenemos 

derecho a un empleo digno, a una educación de 

calidad, a una salud integral, a un lugar para vivir. 

Así, alcanzaremos el desarrollo pleno.

3. Competitividad del País
Para afianzar la economía, el Acuerdo 

se compromete a fomentar el espíritu de 

competitividad en las empresas, es decir, 

mejorar la calidad de los productos y servicios, 

asegurar el acceso a la formalización de las 

pequeñas empresas y sumar esfuerzos para 

fomentar la colocación de nuestros productos 

en los mercados internacionales.

4. Estado Eficiente, Transparente y 
Descentralizado
Es de vital importancia que el Estado cumpla 

con sus obligaciones de manera eficiente y 

transparente para ponerse al servicio de todos 

los peruanos. El Acuerdo se compromete a 

modernizar la administración pública, desarrollar 

instrumentos que eliminen la corrupción o     el uso 

indebido del poder. Asimismo, descentralizar el 

poder y la economía para asegurar que el Estado 

sirva a todos los peruanos sin excepción. Mediante 

el Acuerdo Nacional nos comprometemos a 

desarrollar maneras de controlar el cumplimiento 

de estas políticas de Estado, a brindar apoyo 

y difundir constantemente sus acciones a la 

sociedad en general.

La ciudadana y el ciudadano
que queremos

Propicia la vida
en democracia 

comprendiendo los 
procesos históricos

y sociales. 

Se reconoce como 
persona valiosa y se 

identifica con su 
cultura en diferentes 

contextos.

Desarrolla procesos
autónomos de aprendizaje.

Gestiona 
proyectos de 
manera ética.

Comprende y 
aprecia la dimensión 
espiritual y religiosa.

Interpreta la 
realidad y toma 
decisiones con 
conocimientos 
matemáticos.

Se comunica en su 
lengua materna, 

en castellano como 
segunda lengua y 

en inglés como 
lengua extranjera.

Practica una vida 
activa y saludable.

Indaga y comprende 
el mundo natural y 
artificial utilizando 

conocimientos 
científicos en diálogo 
con saberes locales.

Aprecia manifestaciones 
artístico-culturales y crea 

proyectos de arte.

Aprovecha 
responsablemente 

las tecnologías.

Perfil de
egreso

Sha'winan

Wa'waru'sakema ninamasu:

Ihsu sahkatu Kirihka Ninuntunan nihsarin ahketeware 
kahtapainkensu nunansu anuyatamasu, nuteransu nahtanamasu, 
nuntunan nishikamasu inaran ya'ihpi nunanau' anuyatamare. Inaipi 
naniteran anuyatamasu kahpakankankeran sahkatuwatan, yaipi 
sahkaturu'sa ihseke ya'werinsu kañaritupi ya'wate nanpirewasu 
ninanukeran.  

Nani pahtun ya'weterin sahkatunen nani yuhki ninanuke sahkatu 
nirasapisu. Nahpapunawe nani sahkaturu'sa anuyatamasu 
kañariterin a'na sahkai nanankeran ni pahteterinsu sahkaturu'sa 
nisarekeran. Ihkanamare naniteran sahkai nanan anuyatamasu, 
inaipi  asahkaitarinke yunkimasawatun anuyatamasu naniteranke. 
Ihsupuchin, a'na pahtunke sahkaturu'sa ninewasu nunin 
ma'ma shahkamare, asahkai nanansu ihsu sahkatumare tenin 
tahparutumarin nu'pa sha'takasumare. Unpuatunta naniteran 
anuwantamasu ninanuke ya'wepisu shahtakaisumare nara 
chimiruru'sake.



Inaipi, nani pahtunke ninewa a'na nuntunan, ina nanan 
sha'wirinsu, inaran nihsha nihshakeran nitun nahtamaran; 
inapuchachin kenamaran nihsha nihshakeran nunamasu 
inakeran nishitamasu. Nahpapunawe nananu'sa kenamaran 
pihsha nihsha ninanuru'sakeran nuninsu ina sahkatu 
sahkaterewasu inakeran kahtu werun kamaura nitinikamasu. 

Ihsu Dirección de educación intercultural del Ministerio 
de Educación imiraparinke akusarin ihsu sahkatu Kirihka 
Ninuntanan 2 Ina nuwantumaresu ihsu Kirika kemaken 
nihkakasu kahtapainke nuyatamare nunansu, nishiteransu, 
nunteransu kemaura nanamenparinke.  

Dirección General de Educación Básica Alternativa Intercultural 
Bilingüe y de Servicios Educativos en el Ámbito Rural Digeibira.

11 A'nara Sahkatu 

1.	 ¿Unpuapita ihsupita piyapiru'sa?

2.	 ¿Kemanta pe'yawateran, insekepitata inaran unpuatunta sami mahpateran? 

3.	 Mahshuru'sa nuntatun nahtanke unpuinsuna inaran unpu samiru'sata i'ike 
irahka ya'werinsu sha'wichinen inaran niapayaransure'ken pahtuanake 
ninuntuku. 

Niwentunanke nunanpisu ni'sawatun, nahtanturu'sa a'panituku

Nuyaran samiru'sa    mahkatewa ka'awa



Ihpura taweriru'sa nihsha nisha sami mahkamare, 
pe'imare newerinsu ku nuwiterewawe 
nihshamiachin ninewa, nahpuatun kanpua 
shawinpua penanike i'shanaru'sa, iiru'sa, sunuru'sa 
inaran sunurianteru'sa pe'itatewa sami tihkirewa, 
ku na'ahchinachin niterewa, i'shanaru'sake, 
sunuru'sake wa'waterinsu, nahpuatun 
ninanunenpuake ku kusharu ya'weterinpuawe. 

Nishitu nuntakasu

Pe'yari yapa'patera sami 
nahkun mahkamare, ii 
wa'yan penui'ikasu ama 
nu'witakasumarewe, ku 
inautuwatewawe sami 
pu'uterinpu tuhpi. 

Nituhteran ti

Nuyaran samiru'sa    mahkatewa ka'awa



10 11

Nituhtu inkantakasu: Sha'winan pama werinsu nuntawa, inaran ninanuke 
piyawiru'sa ya'wepisu sha'witakasu ama sami ya'weshinante tihkikaisumarewe. 

Ku'wara sha'winan nunchaterasewawe ihsupita nahtanturu'sa kirihkanenke 
a'paniteke: 

Sha'winan nuntaunpuchin ihsupita imahke: 

A'nara nishitu

1.	 Ushahkeran nunteke inaran a'paniteransupita nahtanturu'sare nuya 
ni'ke. 

2.	 Nuwa sakutera'wake wa'wishinananu'sa sha'wi pahshiteke. 

3.	 Nananu'sa ku nuwiteransupita wi'shake, inaran mahshuru'sa 
nahtanke ma'ninsuna teninsu. 

1.	 Nunanpisu ni'ke, panka kañarinamenen nunteke inaran a'paniteke: 

2.	 ¿Unpuatunta piyapiru'sa narake nanpepi nihka?

3.	 ¿A'nara sha'winan sha'witerinenke ihpura nunanpisuchahchin? 

4.	 ¿Ma'mareta ihsu sha'winan sha'wipi nihka?

Pama cha'werinsu



10 11

Irahka mahshukuru'sa sha’wituna napupi, ya'wepi kahtu kemapiru'sa 
tahkunke nanpepi inaira pehtunanke inanaimare, inake nihkasui 
pama imusawatun tahshiruri i'kuirin. Pa'pin, iinpita, ya'ihpi 
kemuwinenpita tahkiitupi, pama nararu'sa nanihsha ihkankuntarin. 
Inapuchin nihpi piyapiru'sa' na'kun na'kun penaninke pe'ipi ni'tun, 
ya'were kunpanamasu a'na iteihchin penaninke pe'irin inasu. A'na 
narananke wensesawatun penani nikarin a'nawita sami mahkaimare. 
Kunpanama a'na wi'nawiri ya'karisawatun nahtanin: 

	 — ¿Tatamahshu ma'ta unpuaranta? 

	 — Pe'isarawe 

	 — Nunpinsaran, pake manuhtun ihseran ya'shutaran. 

Pama cha'werinsu



12 13

Nishitu kenaneke: (Fragmento de: El mito del diluvio y la creación de la división sexual 
entre los Kanpopiyapi de la Amazonia peruana, Recopilado por: Ochoa Siguas Nancy). 

Naputawatun wi'napiri i'kepa pihtaiterin. Kunpanama ya 
chimiitawachina, a'na wa'washari nicha'erin, nahpuwachina 
kunpanama' tenin: 

— ¡Nuyapa! Kahsu a'chianpirawe unpu pe'ikasuna inapuchin 
wa'waru'sa niterinaku ni'kuare. Ihpurasu nihpirinwe 
kanpitasu na'kun na'kunke penanike pe'ipatama ku samiru'sa 
chimintarinwe, nahpuatun kahsu a'chinsapirawe yape'ipatama 
i'shanake, sunuke i'ke, a'na iteichin penaninke samiru'sa na'kun 
chimiintunwe. Nahpuatun kunpanama kahtawini shunka 
taweri au'nansawatun panka pamaterin ya'ihpi nu'paru'te 
imuterin. Kunpanama kahtuichin nicha'erin, inasu a'na tahkunke 
nanpepi. Tahkun yankutawasu, nani pamari imutawachina 
inasu' a'shinarin. Pamasu ya'ihpi ya'werinsu imuterin, kahpa 
nararu'sa ku ya'werinwe. Piyapiru'sa tahkunke nanpepisu 
tahshinanke ya'wepi ma'ma a'nirasachin ka'pi yuseya nuwantun 
ku pe'yapiwe, inari ama pe'yakaimarewe penentun naputerin: 

— Kanpitasu' pama yaimutawachima ma'ma inchinankeran 
akuituku inaran inakeranchin ya'wetantarima kapakasu'. 
Inapuchin nihsahku pama winkintaware. Inapitasu yuhseri 
naputerinchahchin nihkatuna cha'ehpi.



12 13

Sha'winan nunterewasupihkeran ihsupita nahtanturu'sa a'paniteke: 

1.		 ¿Insuta ina piyapi sha'winanke ya'nurin? 

2.	 ¿Ma'pitata unpupita ni'tun kunpanamari wi'napiru'sa na'interin?

3.	 ¿Unpuitunta ku kunpanamari wi'napiru'sa a na'interinwe 
nahpurini?

4.	 ¿ Ninanunenke nihsha nihsha i'shanaru'sa ya'werinsu unpuchitunta 
ku pe'itakaimarewe?

5.	 ¿Ma'ta tenan kemasu, nuya mahshuru'sa nu'wikasu, narintakasu 
nihka? ¿Unpuatunta? 

6.	 ¿Nuya kanpuaru'teke i'shanaru'sa ya'werinsu pe'itakasu nihka?  
¿Unpuatunta?



14 15

Irahka Mayaru'sa unpu sami mahpisuna

Ku'wara sha'winan nunchaterasewawe ihsupita nahtanturu'sa kirihkanenke 
a'paniteke:

Sha'winan nuntaunpuchin ihsupita imahke: 

Kahtu nishitu

1.	 Ushahkeran nunteke inaran a'paniteransupita nahtanturu'sare 
nuya ni'ke. 

2.	 Nuwa sakutera'wake wa'wishinananu'sa sha'wi pahshiteke. 

3.	 Nananu'sa ku nuwiteransupita wi'shake, inaran mahshuru'sa 
nahtanke ma'ninsuna teninsu. 

1.	 Nunanpisu ni'ke, panka kañarinamenen 
nunteke inaran a'paniteke:

2.	 ¿Ma'ta iterinpu nihka nunanpisu inaran 
panka kañarinamen?

3.	 ¿Ma'ta nihka ihsu sha'winan 
sha'witerinpua?

4.	 ¿Ma'ta nihka tekenen yunki ihsu 
sha'winan iterinpua?



14 15

Irahka ya'wepisu maya 
inawasu wankuru ya'wepi, 
inawasu nihpirinwe 
irahka unpu mahpisuna 
sami nitutupi, a'napita 
sami manapiru'sari 
a'chintupi, inapuchin nitupi 
tananmarenta. Inaran a'na 
taweri kankiwachina yuhse 
nuntupi sami mahkaimare i'shake inaran ihshii itupike. Inapuchin 
yunki ya'wetupi nani sami yamahpike i'sha a'shin, sunu a'shin, 
anpu a'shin, i'shanaru'sa a'shin inapita nahtansawatuna pa'pi sami 
mahkapuna, inapuchin nitawatuna mahpi. Inaran insuna na'kun 
na'kun maninsu nu'witupi ku nihpun a paweretupi a nuhsuru nihpi 
inapuchin na'kun sami mahpatera, mane chasu sahkatuke kapamare, 
nahpuatun inawasu ku na'kun sami mahpiwe sahkatu te'watatuna, 
chimirin te'watatuna.

Irahka newerinsu inauramare sami mahpisu inapita ya'werinsu ihsu 
(yu'nanaru'sa, wa'naru'sa, tarahparu'sa inara a'yaitenu'sa wa'wishin) 
inapihkeran pankaru'sa mahkaimare pankaraya nuwantupi, 
ya'naya'nurinsunta inanta nuya wentunenke mahkamare. Ya'were 
na'kun na'kun kehkeninsu ku inaura nanitupiwe sami mankakaisu 
kekemahshu ni'tun. Ya'were ku kehken nininsupita nuya inaura 
nanitupi sami mahkakaisu.

Inapuchin nihkatun, pi'pian yu'nana, wa'naru'sa, a'yaituinan, inaran 
a'napita kahtetenu'sa ya'wetupi unpu sami mahkakasuna, ku nihpun 

Irahka Mayaru'sa unpu sami mahpisuna



16 17

Nishitu kenaneke: Pacarina del Sur.

nanitere a'napitanta yunikasu unpu manesuna samiru'sa, nihpirinwe 
a'napitasu ku inapuchin nuwantupiwe.  Inapuchin nihkatuna nani 
sami kahpa nitapi sami kamayu'sari, ku ya'werinwe ma'ninta i'shake 
mahkate kapakasumare ya'werewake. Nimantatu wa'wishinkeraware 
mahkatuna nani ta'wantarin.

Inapuchin ni'tun, ninanuke ya'wepisu ku ya'wetupiwe intuata sami 
mahkatuna kapakaisumare, na'kun na'kun a'na ninanuke a'pawi 
ya'were ya'wepikesu ku manta ya'werinwe. Nihsawatun a'na ninanuke 
ya'wepisunta ku yu'nana, wa'naru'sa, a'yaiteresu ku ya'wetupiwe sami 
mahkakaisu.

Sha'winan nunterewasupihkeran ihsupita nahtanturu'sa a'paniteke:

1.		 ¿Nishitu ni'newasu tenin unpuantunta a'nahken na'kun sami mahpachinara 
apawerepi? 

2.	 ¿I'ike, ishiike mami ya mahpachinara  inta nahtanpisu?

3.	 ¿Maketa mayaru'sa irahka sami mahpi? 

4.	 ¿Unpuatunta kahpa sam i'shanaru'sake kahpa nirasarin? 

5.	 ¿Uhsupuchahchin ninanunenke sha'wipisu nahtanan?

6.	 Tatamahshuru'sa nahtanke ya'weka tahma nihka ihsu sha'winan nahtanan 
chahchin ninanunenke inaran ma'ta a'chinterinpusu.  

7.	 ¿Kema tenan nuya yu'nanake, a'yainanke, nuntetate sami mahkakasu 
nihka? ¿Unpuatunta?  



16 17

Nahsha nananu'sa

Nuyahsha niimarinsu	 =	 Cadena de secuencias. 
Sha'wi nishitu	 =	 Hechos
Mayaru'sa	 =	 Persona del pueblo Maya.
Niapayarasure'ken	 =	 Compañeros 
Sami kamayu 	 =	 Pescador
Penui 	 =	 Icaro 
Kanpu piyapi 	 =	 Hombre shawi.
Nahsha nananu'sa 	 = 	 Vocabulario

Yunki ni tiniresu

¿Ma'ta nituhterewa ihpura taweri? 

¿Ma'mareta nituhterewa? 

¿Ma'pitata imatewa nituhterewa?

¿Maketa newerarinpua nituhterewasu?

Nuyahsha niimarinsu: 

Ihsu nihpirinwe nanan 
chi'nipiresu, newerin kenansawate 
chi'nipikamare sha'wi nishitu 
unpuinsuna ya'werinsu. Kirihka 
nuntuna'pisu nuwanterin 
kenanakasu unpuinsuna nihpisu, 
nuyahsha nichi'nipirinsu sha'wi 
nishitu.



18 19

22 Kahtu Sahkatu

Nu'panenpua a'payawa   panta'pi shahkamare

1.	 ¿Unpuapita nihka piyapiru'sa nunanpisuke'?

2.	 ¿Ni'nan a'na taweri a'na iminkamayu unpurinta yasha'tuwachina? 
¿Ma'ta teninta?

3.	 Mahshuru'sa nuntatun nahtanke unpuinsuna panta'piru'sa 
iminke irahka ya'werinsu sha'wichinen inaran niapayaransure'ken 
pahtuanake ninuntuku.

Niwentunanke nunanpisu ni'sawatun, nahtanturu'sa a'panituku



18 19

Nu'panenpua a'payawa   panta'pi shahkamare

Taweriru'sa pa'sarinke, nihshamiachin 
ya'werewa a'na taweri u'napi, a'na taweri 
pi'ihpi kuachi irahkapuchinwe, ihpurasu 
nihshaterin, nahpuatun ihpurasu na'kun 
na'kun iminu'sake sunimake pahkaturu tihkipi 
ni'tun nu'pa tapiwi ku naniterewawe panta'pi 
shahkakasu. Nimantarin nuya nu'pa yunikasu 
panta'pi shahkakasumare.   

Nishitu nuntakasu

Ku'wara sha'chaterasewawe 
nu'pa a'shin nuntere pantana 
muhtu nuyahsha su'sukasumare. 
Nimantarin panta'pi yasha'patera 
ku shuni, inaran panta'pi a'nipi 
ku ka'newe. Nuya na'tuwachinara 
panka nunun panta'pi nihterin. Ku 
shuniri ka'ninwe. 

Nituhteran ti



20 21

Nituhtu inkantakasu: Sha'wirapi nishitu panta'pi sha'nesu nuntawa inaran  
sha'tuna'piru'sa sha'witawa nu'pa nuyahsha wayunatuna pantana'wa sha'kaimare. 

Ku'wara sha'wirapi nishitu nunchaterasewawe ihsupita nahtanturu'sa kirihkanenke 
a'paniteke: 

Sha'wirapi nishitu nuntaunpuchin ihsupita imahke: 

A'nara nishitu

1.	 Ushahkeran nunteke inaran a'paniteransupita nahtanturu'sare nuya 
ni'ke. 

2.	 Nuwa sakutera'wake wa'wishinananu'sa sha'wi pahshiteke. 

3.	 Nananu'sa ku nuwiteransupita wi'shake, inaran mahshuru'sa 
nahtanke ma'ninsuna teninsu. 

1.	 Nunanpisu ni'ke, panka kañarinamenen nunteke inaran a'paniteke: 

2.	 ¿Unpuapita piyapiru'sa nunanpisu nihka?

3.	 ¿A'nara sha'wirapi nishitu sha'witerinenke ihpura nunanpisuchahchin? 

4.	 ¿Ma'mareta ihsu sha'wirapi nishitu sha'wipi nihka?

Panta'pi sha'nesu



20 21

Ihsupita imare panta'pi yasha'patera: Imianatupi, imianatawatuna 
a'netupi, inaran i'chinpitupi. Inautawatuna weshimapi. Taweriwachina 
sa'ine ninuntatuna pa'pi imin nawiapuna. Iminke pantapi iminsu 
tumahshin weyarin, ina ni'kuntawatuna sa'ine kahpa kankantupi. 
Su'insu yunkirin yunkirin panta'pi shahkakasu. Nahpuwachina 
nuyahsha ninuntawatuna a'na taweri maipi pantana'wa mahkakaisu 
ku yuhki pihpiyaterasewe, ya'were yuhkiawarai ma'watuwatera 
ya'ipi shuniri pe'yarin inapuchin nihpi. Taweriantarinke iwatupi, 
nani iwaru tihkiwachinara ninahtapi sha'takaisu. Nani sha'takaisu 
ya'karituwachina ku shuni ka'piwe, awarinchi ku u'uhpiwe ama 
shaaru'sa chiminakamarewe. A'nahken tuhpi pantana'wa mahpatera 
akumuhture panka panta'pi nihkamare. 

Kinan ya'nurinsu



22 23

Sha'wirapi nishitu nunterewasupihkeran ihsupita nahtanturu'sa a'paniteke:

Nishitu kenaneke: Kunpanama nu'pa ninin. 

1.	 Panka kañarinamen nuntawatun ¿Naniteran sha'wikasu ma'ta 
tenin ihsu sha'wirapi nishitu? 

2.	 ¿Ma'ninpitata ku unpurewe pantana muhtu sha'patera?

3. 	 ¿Ma'nin nananu'sata ku nuwiteranwen? Nahsha nananu'sa nanan 
uhteinanke kirihkake yunihke. 

4. 	 ¿Unpuinta ya'werin sha'wirapi nishitu sha'wipisu ihsu nishitu'ke, 
kanpua sahkatu ninanunenpuake nihkatewa sha'terewasu'? 

Sha'takaisumare ihsupuchin nuntupi; shihpi nunun, shihpi 
nunun, shihpi nununpuchin nihsaran itatuna pantana'wa 
naninke pu'mupi, inapuchin nitupi tihkikaiware. Nahpuatun 
ihpurawanta kemapi iminpachina inapuchin nitupi. Kemapi 
sa'ine a'chinenkeran. Ya'were ku inapuchin ya'werinwe 
nahpurini, ihpurawanta panta'pi ku nahpurununchitunwe, 
wa'winununa'waya nihkuintunwe, mashirin itumantapi. Inapitasu 
nihpirinwe nuyaterin nu'pa se'maruke, yaramaruke, inake 
nuyaterin panta'pi. Ya'were inunanke, kewanu'pake mashirin. 

5. 	 ¿Ihsu nishitu'ke ma'nin penentun'ta kenanan?    

6. 	 ¿Unputatunta ninanunenpua irahka sha'tupisu ya'weretere, 
pinuta'te a'chinikamare?

7. 	 ¿Mashaaru'sata irahkachachin ninanuke ya'werin? ¿Nuya 
ahketeware shahkakasu? ¿Unpuatunta? 

Nuwitawa unpu nishiteresuna: 

Nishitakasu nuya kahtawarinpu a'china'pi 
nunsawachina, ina kahtawarinpu nishitu 
ku naniantamarewe. Ya'werin nihsha 
nihsha nishitakasu; nanitere nishitakasu 
unpuinsuna nananu'sa ya'nurinsu, ku nihpun 
a'china'pi teninsu. A'na nanan nuya nuya 
kahtawarinpu nishitakasu kahtu kirihkata'wa 
akahtutesawate nishitakasu. Inapuchin 
nihkatewa nishitu nuyatakasu. A'na nuya 
nuya kirihkatawa' mahkate nishitakasu 
ama naniantamarewe. Pa'awa kara pahtun 
nihkatewa nishiawa

Sha'winan avati itupisu

Ku'wara sha'wirapi nishitu nunchaterasewawe ihsupita nahtanturu'sa kirihkanenke 
a'paniteke:

Sha'wirapi nishitu nuntaunpuchin ihsupita imahke: 

Kahtu nishitu

1.	 Ushahkeran nunteke inaran a'paniteransupita nahtanturu'sare 
nuya ni'ke. 

2.	 Nuwa sakutera'wake wa'wishinananu'sa sha'wi pahshiteke. 

3.	 Nananu'sa ku nuwiteransupita wi'shake, inaran mahshuru'sa 
nahtanke ma'ninsuna teninsu. 

1.	 Nunanpisu ni'ke, panka 
kañarinamenen nunteke 
inaran a'paniteke:

2	 ¿Ma'ta iterinpu nihka 
nunanpisu inaran panka 
kañarinamen?

3	 ¿Ma'ta nihka ihsu sha'wirapi 
nishitu sha'witerinpua?

4.	 ¿Ma'ta nihka tekenen yunki 
ihsu sha'wirapi nishituke 
iterinpua? 

Tana ya'werinkeran tananke 
ku nara ya'werinkewe 
iratupi kahtu pankaru'te 
ya'wepisu kenankunpi. 
Nu'pa nuyahpiachin nininsu 
ya'wekaimare yunihpi. 
Cha'ekaisumare yunihpi. 
Na'kun parihsetupisu 
kenanpi nahpuru taweri. 
Nu'paru'sa nahpuru 
taweri ya'ihpi nanirin. 
I'sharu'sa, i'shanaru'sa 
ya'ipi winkinterin. 
Inapihkeran ya'ihpi kashinu'sa ta'wanterin. Amahsha i'waraya 
ya'ihpi pahkaturu'sa ta'wantantarin. Ka'nanu'santa kañaritantapi 
chiminkaisu. Nahpuwachina, Tuhpi inaran Avati itupisu yunkipi 
ya'wepikeran pihpikaisu. Chinihken kankantawatuna inakeran 
pihpipi. Niwentunsawatuna pa'pi a'na nu'pa yunikapuna. 
Nihkapunawe ina yunihpisu nuya kenanpi ihpurautaware. Iratupi 
yani pahkaturu, yani nararu'sa, ka'nanu'sa chimiwite inawita 
irake kenanpi... Inaran kenankunpi i'sha pi'piyan ne'wei yamuru 
u'uhtamare. A'nawitasu chiminpisuwita irake kehpariterasawi. Ku 
chimiwiteranta taweretupiwe. A'na tahshisa inapuchin ya'wepi ihpura 
nihsarewapuchin, Avati nanpesawatun a'na muhtuwike tanpunen 
ya'kariya nahtanin a'na Tupã ituwisu kahtawakamare. Inaran Avatisu 
a'naruahchin chinirupi chinihke ya'wetupi. 

Sha'winan avati itupisu

Nishitu kenaneke:  https://www.folkloretradiciones.com.ar/literatura/Guaranies%20Su%20
Vida%20Y%20Sus%20Mitos.pdf

Sha'wirapi nishitu nunterewasu pihkeran ihsupita nahtanturu'sa a'paniteke: 

1.	  ¿Ihsu nishitu nunterewake ma'pitata chiminin ku nihpun ta'wanterin 
tenin?

2.	 ¿Piyapiru'sa iratupike ma'pitata kenanpi?

3.	 ¿Ma'ta Awati Tupa nahtanin? ¿Unpuatunta nahtanin? 

4.	 ¿Ma'mareta ihsu sha'wirapi nishitu nishitekai? 

Ina tenin a'na chinihken wanina'pi,  Avatí itupisu chinihken 
chinirupi ya'wetarin sahkatamare, tanpunenpa pa'masawatun Tupa 
unpurinsuna sha'wirin. Kumini nahtepirewe nuninsu, wa'anu'sa 
yunkipi chinitakasu chinihken yunkiru'sa teninsu Tupa, napurin 
insuna a'pawisu sha'wikamare. Ina nuyahsha chinitupisu. Nani tahshi 
nu'pa yanirinke iratupi inaran a'na taweri a'nawitanta iratantapi. 
A'na taweri nihpun a'nutuwi wensantawi unpurusuna inkantaiware 
Ita Mara ituwisu Avati muhtunke'pa ihsu nihpirinwe chimipi 
anuterin, inaupachina Tuhpi nuya kankanterin tihkikaware niterin 
a'na nansake ninupin uwanterin. Nahpuatun Tuhpi nuhshiterin ina 
nininsu. A'papisu ku unpuruyateranta ya'nurinwe, ku ya'werinwe 
inapihkeran anuanterin Avati, awenserin a'na nara inaran a'na wayu 
a'naruachin kayarin inapihkeran taranin namenenpuchin. Inake, 
ina ni'tuchinachin su'surin shi'shi newerin ninanu kusharumare. 
Inapihkeran tahshiramiachin u'nantarin ya'ihpi nu'pa ya'werinsu 
ashipiterin shaaru'sa avatinken nuyaterin a'naruachin kusharu 
ya'wetaimare. 

Nahsha nananu'sa

5.	 ¿Uhsupuchahchin ninanunenke sha'wipisu nahtanan?

6.	 Tatamahshuru'sa nahtanke ya'weka tahma nihka ihsu sha'wirapi nishitu  
nahtanan chahchin ninanunenke inaran ma'ta a'chinterinpusu.  

7.	 ¿Nuya tenan kemasu chinihken sahkatakasu? ¿Unpuatunta? 

Unpu nishiteresuna 	 =	 Los apuntes

A'payawa 	 =	 Cuidemos

Pa'puyawa 	 =	 Protejamos

Sha'winan 	 = 	 Relato

Pantana muhtu 	 = 	 Mahchiki de plátano

Iminkamayu 	 = 	 Agricultor 

Sa'in 	 = 	 Su esposa

Sha'wirapi nishitu 	 = 	 Texto descriptivo

Yunki ni tiniresu

¿Ma'ta nituhterewa ihpura taweri?, 

¿Ma'mareta nituhterewa?, 

¿Ma'pitata imatewa nituhterewa?

¿Maketa newerarinpua nituhterewasu?

33 Kara Sahkatu 

1.	 ¿Ma'pitata nunanpisu ni'nan?

2.	 ¿Kemanta a'na taweri kashinu'sa nihterinsu manan? ¿Makashinta? 
¿Unputatun manan? 

3.	 Mahshuru'sa nuntatun nahtanke unpuinsuna inaran unpu kashinu'sata 
tananke irahka ya'werinsu sha'wichinen inaran niapayaransure'ken 
pahtuanake ninuntuku. 

Niwentunanke nunanpisu ni'sawatun, nahtanturu'sa a'panituku

Tanan kashinu'sa nuyahsha    mahkatewa irua'awa

Ninanuru'sa pankaterasarinke a'napitanta 
a'na ninanukeran we'pikeran ya'wepi 
iminatuna nararu'sa nihtunemare 
a'nepikeran ihpurasu kahpa ku ahkete 
ya'werinwe tanankashinu’sa shawiru'sa 
kapakaimare. Nimantarin irahka 
tatamahshuru'sa kashinu'sa mahkakasumare 
a'chinpisu naniantatuna ku imahpiwe. 

Nishitu nuntakasu

Irahka mahshuru'sa kashinu’sa 
yamahpachinarai ku tuhpinanwe 
tananke ya’kunatuna mahpiwe. 
Tanan a’shin nahtanatuna mahpi 
yamahpachinara. Tananke 
kashinu’sa ihsupita ya’werin: 
tahkun, a’mishura, amun, 
amurianpi. Ina mahpachinarai nuya 
kankankeran yamuratuna irupi.

Nituhteran ti

Tanan kashinu'sa nuyahsha    mahkatewa irua'awa

Nituhtu inkantakasu: A'chin nishitu nihturu'sa manesu nuntawa inaran ninanuke 
ya'wepisu sha'witakasu tananke nihturu'sa ya'werinsu ku a'nekaimarewe. 

Ku'wara a'chin nishitu nunchaterasewawe ihsupita nahtanturu'sa kirihkanenke 
a'paniteke: 

A'chin nishitu nuntaunpuchin ihsupita imahke: 

A'nara nishitu

1.	 Ushahkeran nunteke inaran a'paniteransupita nahtanturu'sare nuya 
ni'ke. 

2.	 Nuwa sakutera'wake wa'wishinananu'sa sha'wi pahshiteke. 

3.	 Nananu'sa ku nuwiteransupita wi'shake, inaran mahshuru'sa 
nahtanke ma'ninsuna teninsu. 

1.	 Nunanpisu ni'ke, panka kañarinamenen nunteke inaran a'paniteke: 

2.	 ¿Ma'ta unpusapita piyapiru'sa ni'nan?

3.	 ¿A'nara a'chin nishitu sha'witerinenke ihpura nunanpisuchahchin? 

4.	 ¿Ma'mareta ihsu a'chin nishitu sha'wipi nihka?

Tanan kashinu’sa manesu

Nihturu'sa yamahpatera ihsupita imaresu ya'werin. 

1.-	 Nihturu'sa tananke 
nawire ama 
tuhpinankeran 
pakakasumarewe. 

2.-	 Tahshiramiachin 
wensesawate pa'ne 
nihturu'sa mahkamare. 

3.-	 Kenankuntasawate 
yahpuria nihpachinara i'narake nitatere.

4.-	 Inapake nihpachina 
nara nahpurupi 
nihshitetawate i'nara 
a'suntawate nitatere.

5.- 	Peike kankimasawate 
kemupiru'sa ihsupita 
kashinu'sa ketere, 
irukaisumare; a'mishura, 
awimuyun, tanan shapi, 
wehtawa, amun, anpi.  

Tanan kashinu’sa manesu

Nishitu kenaneke:  ROTH, María “Buscando un Camino” 
- Potenciales y Limitaciones en el Fortalecimiento de 

Innovaciones Locales del Pueblo Kampu Piyawi (Shawi)

A'chin nishitu nunterewasupihkeran ihsupita nahtanturu'sa a'paniteke:

Nishitu nanirinsu:  

Ihsu nihpirinwe newerin nishitamare unpuinsuna 
nishitu nanirinsu kirihkake. Newerin nishitamare 
wi'shakamare a'na nanan nuyasha nininsu, a'na nishitu 
sha'wi pi'piyanke, a'na ku nituteresuwe. 

Nishitu nanirinsu nanitere nihsha nisha nishitakasu: 
nishitu wentun nuyahsha nininsu, a'na nahtantun, 
ni'patamana ihkantuwatewa a'na nanan nishitu 
sha'wike ku nahtanpatewawe a'na a'china'pi, inapuchin 
a'na nishitu sha'winanke ku nihpun a'na sha'winanke 
kirihkake ya'werinsu.

1.		 ¿Ma'ninta teninta nihka ihsu a'chin nishitu? 

2.	 ¿Ma'ta nituterawe ihsu a'chin nishitunke?

3.	 ¿Ma'pitata nihkakasu nihka kashinu'sa ya mahpatera? 

4.	 ¿Unpuatunta ku i'waraya nihturu'sa naniterewe mahkakasu nihka?

5.	 ¿Unpuariwata nihturu'sa a'newatewa?

6.	 ¿Ma'ta tenan kemasu, nuya nihturu'sa nihshitate mahkakasu 
nihka?     ¿Unpuatunta?  

7.	 ¿Nuya kanpuaru'teke kashinu'sa ayatakasu nihka? ¿Unpuatunta? 

Yanomami ituwisu

Ku'wara a'chin nishitu nunchaterasewawe ihsupita nahtanturu'sa kirihkanenke 
a'paniteke:

Kahtu nishitu

1.	 Nunanpisu ni'ke, panka kañarinamenen nunteke inaran a'paniteke:

2.	 ¿Ma'ta iterinpu nihka nunanpisu inaran panka kañarinamen?

3.	 ¿Ma'ta nihka ihsu a'chin nishitu sha'witerinpua?

4.	 ¿Ma'ta nihka tekenen yunki ihsu a'chin nishitu iterinpua? 

Yanomami itupisu, ya'nupi 
a'na wentun piyapiru'sakeran 
inapitanta a'na nanan 
nunkatuna ya'wepi. A'na panka 
nu'pa ya'werinke, nihsawatun 
a'na ninanuru'teke nihsha 
nihsha wentun ninanuke 
ya'wepi. Nihsawatun, panka 
nu'pake i'sharu'sa ya'werinke ya'kipi. Inake nakun kusharu kenantuna 
ninanu uhkuiatuna na'atuna ya'wepi, panka muhtupike, a'na i'shari 
ya'karirinsu Urinuku itupi, inaran a'nanta panka i'sha pantarinke Siapa 
itupi.

Ma'ninsuna ka'pisu: 

Ihsu kusharunenpita kapatuna ya'wepisu yanomami itupisu, 
ya'wetupi kusharu iminke sha'tatuna kapakaisu' ya'wetupi, tananke 
ka'nanu'sa tehpatuna ka'pi, tananke nihturu'sa mahkatuna ka'pi 

Yanomami ituwisu

A'chin nishitu nuntaunpuchin ihsupita imahke: 

1.	 Ushahkeran nunteke inaran a'paniteransupita nahtanturu'sare 
nuya ni'ke. 

2.	 Nuwa sakutera'wake wa'wishinananu'sa sha'wi pahshiteke. 

3.	 Nananu'sa ku nuwiteransupita wi'shake, inaran mahshuru'sa 
nahtanke ma'ninsuna teninsu. 

inaran pe'ike sami mahkatuna kapatuna na'atuna ya'wepi. Tananke 
nihturu'sa mahkatuna ka'pisu nihpirinwe inawa sahkatunena 
nanitaweri nihturu'sa mahkatuna ka'pi shapunu itupisu ya'kariya 
nihsha nihsha taweri ya'wepike u'nanke nihpun, pi'ipi nihpun. 
Ihsuwitasu nihpirinwe shunka a'naterahpu sauhta shunka a'naterahpu 
nihturu'sa tanankeran mahpisu ya'wetupi ihsu ianutupisu na'keran. 
Inapitake ya'nurin: tahsara munuwanu'sa mere, shihpi, pahsan, shapi, 
shihshi, kayunan, inaran mahkinanpi itupisunta, a'nanta mahpi shuni. 
Nihpunawe mahpi nihturu'sa tananke ya'werinsu asapankana, nehkera, 
inasu' nihpirinwe irupatera chimintere.

Panka tananu'sakeran ya'werin nihsha nihsha ninuru'sa uhkuiyatuna 
u'upisu, nimantatun nihsha nihsha ya'wanu'sa ya'werin, nihsawatun 
inaira kayuru'sa, sehkereru'sa, ta'tanaru'sa, ihsimiru'sa, i'tereru'sa, 
chinchiru'sa. Tananke nihturu'sa manesu nihpirinwe sanapiru'sa 
sahkatunen, kemupi kapini niwentunawatuna pa'pi nihturu'sa 
yunikapuna, sehkereru'sa inaran a'wita nihturu'santa yunihpi 
peinenke kematuna kapaimare. Irahkachachinsu Yanumami itupisu 
ku nitu mahpiwe tananke nihturu'sa ya'werinsu, inapihkeran 
chinihken kankatawatuna tananke paatuna mahkatuna kapatuna 
nitutupi, nihpunawe sha'tupikeran na'kun na'kun sha'tupi kusharu 
ya'wetaimare. Sahkatu nihkaimare a'na nu'pa wayunpi iminatuna 
a'netatuna, i'chimitatuna, inapihkeran intetatuna nara ku nuya 
wihkirinsu inkiatuna sha'tupi kusharu ya'wetakaimare. Ihsu 
nihpirinwe kemapita sahkatunen, ya'were sanapiru'sasu intetaimare, 
sha'takaimare ama kusharuri pawantaimarewe newepi.

Nishitu kenaneke:  CABALLERO, Hortencia,  “Los yanomami” 2011, Caracas-Venezuela
http://www.elperroylarana.gob.ve/wpcontent/uploads/2017/09/los_yanomami.pdf



A'chin nishitu nunterewasupihkeran ihsupita nahtanturu'sa a'paniteke:

1.	  ¿Unpuirinketa Yanomami piyapiru'sasu ya'wepi? 

2.	 ¿Ma i'i inaran muhtui ya'kariya Yanomami piyapiru'sa ya'wepi?

3.	 ¿Insekepita kusharu mahkatuna yanomami piyapiru'sa ya'wepi? 

4.	 ¿Unpuihtunata Yanomami piyapiru'sa ihpurawanta ku kashinu'sa nitu 
mahpiwe nahpurini?  

5.	 ¿Uhsupuchahchin ninanunenke sha'wipisu nahtanan?

6.	 Tatamahshuru'sa nahtanke ya'weka tahma nihka ihsu sha'winan nahtanan 
chahchin ninanunenke inaran ma'ta a'chinterinpusu.  

7.	 ¿Kema tenan nuya nihka iminate ya'wekasu ya'werewake? ¿Unpuatunta?  

Yunki ni tiniresu

¿Ma'ta nituhterewa ihpura taweri? 

¿Ma'mareta nituhterewa? 

¿Ma'pitata imatewa nituhterewa?

¿Maketa newerarinpua nituhterewasu?

Nahsha nananu'sa

Tanan kashinu’sa 	 =	 Frutas del monte 

Tatamahshuru'sa 	 =	 Abuelos

Tanan a'shin 	 =	 Madre del monte

Nishitu nanirinsu 	 =	 Notas al margen

A'china'pi 	 =	 Profesor

A'china'pirun 	 =	 Profesora

Nishitun wentun 	 =	 Síntesis del párrafo

Nuyahsha nishi sha'wi 	 =	 Palabras claves  

A'chin nishitu 	 =	 Texto Instructivo

36 37

1.	 ¿Unpuapita piyapiru'sa nunanpisu ni'nan?

2.	 ¿Kemanta a'na taweri pi'niran irinu'sa? ¿Mairinta pi'niran? ¿Unpuinta 
ninahtanan? 

3.	 Mahshuru'sa nuntatun nahtanke unpuinsuna inaran unpu irinu'sata 
ninanua'wake irahka ya'werinsu pi'nipi sha'wichinen inaran 
niapayaransure'ken pahtuanake ninuntuku. 

Niwentunanke nunanpisu ni'sawatun, nahtanturu'sa a'panituku

Tuntun, senu, tushi, kina, pirinan    pi'neatewa pihta na'weawa

44 Kahtawini sahkatu

Ihpura taweriru'sa nihsha nihsha wa'naru'sa 
pi'niatuna pihta nihsapi, kuwachi 
irahkapuchinwe. Pihta nihpachinarai 
ku nahtanewe senuhtapisu, kinatapisu, 
nu'nurapisu. Wi'napi'sa, nanu'sa 
tahpanpi tuntunke pihta nihsawachinarai 
nansakaimare. Nahpuatun ahketeware 
ayararin irahkapuchin pihta nihkate 
nanpikasu.

Nishitu nuntakasu

Irahka mahshuru'sa pihta 
yana'wewachina ihsupita 
irinu'sa nihpi tuntun, 
senu, tushi, kina, pirinan 
pihta na'wekaimare'. 
Inasu inawatuna kahpa 
kankankeran ya'wepike 
pihtaru'sa na'wepi. 

Nituhteran ti

Tuntun, senu, tushi, kina, pirinan    pi'neatewa pihta na'weawa

Nituhtu inkantakasu: Sha'wikasu nishitu ihteri Kunpinashi kina materinsu nahtanwa 
inaran piyapiru'sa ayunkikasu ma irinu'sata mahshukuru'sa nihpisu ninanua'wake 
pihta na'wekaimare. 

Ku'wara sha'wikasu nishitu nunchaterasewawe ihsupita nahtanturu'sa kirihkanenke 
a'paniteke: 

Sha'wikasu nishitu nuntaunpuchin ihsupita imahke: 

A'nara nishitu

1.	 Ushahkeran nunteke inaran a'paniteransupita nahtanturu'sare nuya 
ni'ke. 

2.	 Nuwa sakutera'wake wa'wishinananu'sa sha'wi pahshiteke. 

3.	 Nananu'sa ku nuwiteransupita wi'shake, inaran mahshuru'sa 
nahtanke ma'ninsuna teninsu. 

1.	 Nunanpisu ni'ke, panka kañarinamenen nunteke inaran a'paniteke: 

2.	 ¿Ma'ta unpusarinta piyapi ni'nan?

3.	 ¿A'nara sha'wikasu nishitu sha'witerinenke ihpura nunanpisuchahchin? 

4.	 ¿Ma'mareta ihsu sha'wikasu nishitu sha'wipi nihka?

Kunpinahshi ihteri kina materinsu

Irahkachina a'na 
ninanuke ihte inaran 
kunpinahshi ya'wepi 
piyapi nihkapuna. Nani 
pihta kankirinke SanKuan, 
Ñuñu, Chimiwa'yan, 
wara'pu, Tuken nihsha 
nihsha pihta na'wepi 
ninanuke ya'wepisupita. 
A'na taweri pihta kankiwachina kunpinahshi yunihpi kinatamare 
ina kinatuwachina panka pihta na'wepi nu'nuatuna, u'utuna, 
kushatatuna kahpa kankantupi. A'na taweri kankiwachina ihte 
kunpinahshire nuyahsha ninuntatuna tanan pa'takaisu yunkipi. 
Ya'were kunpinahshisu ku ihte imakasu nuwanterinwe. Kunpinahshisu 
chirurin tananke paakasu, nahpuwachina ihteri tananke paterin. 
Inauwachina ya'were kunpinahshinta inaura tananke pa'nin, tananke 
pakatun kinatahrin. Ihte tanan pa'terinkeran u'marin nahtaimapirinwe 
kina irinsahrin. Ihtesu ya'karitawatun Kunpinahshi nunterin. Inaran 
kunpinahshisu kina akusawatun tananke pa'nin. Ya'were ihtesu ina 
ni'sawatun kunpinahshi kina iwarin inausawatun ihte tananke ta'arin. 
Kunpinahshisu u'mapirinwe ku kina kenankimarinwe yunihsapirinwe 
ku kenaninwe. Nihpachina kunpinahshi nu'witunenke tananke paatun 
inaira taranin. Nahpuatun ihpurasu tananke pa'patera nahtane inaira 
kunpinahshi itupisu kinatahrin nahtane. Ina a'chininkeran ihpura 
pihtamare kinatupi.

Kunpinahshi ihteri kina materinsu

Nishitu kenaneke:  Mahshuru'sa pa'kuteru'sa sha'wirapipisu. 



42 43

Sha'wikasu nishitu nunterewasupihkeran ihsupita nahtanturu'sa a'paniteke: 

Nishiraru'sa chi'winkaresu: 

Ihsu nihpirinwe newerin nishitate inahkeranchin nishitantakasu 
kirihka nunterekeran, nituterekeran kemaura nananmenkeran 
ma'ninsuna teninsu sha'winan. Nishiraru'sa chi'winkarekeran, 
nihkakasu kirihka nuntuna'pi nahtechin ina kirihka 
nunteransu nuya nahtanan ma'ninsuna teninsu' inapihkeran 
nu'tehken sha'wike. A'na nishiraru'sa chiwinkamare newerin 
nuya nuntakasu kirinka nu'tehken nishitamare nananu'sa 
a'napitamare nanan nishiterinsu inapihkeran kemaura 
nanamenkeran sha'wiantake. Ihsupuchin sha'wi nishitu ninike 
ku nihpun yuniresu nishituru'sa newekamare unpuinsuna 
nuyahsha nishitakasu ama a'napita nishitupisu mahkamarewe.

1.		 ¿Ma'ninta teninta nihka ihsu sha'wikasu nishitu? 

2.	 ¿Kunpinashi panka pihtake kina piwiwachina unpu na'wepita piyapiru'sa? 

3.	 ¿Unpuasu ihteri Kunpinashi kina iwarin? 

4.	 ¿Unpuihtunta Kunpinashi ku ihteri kina iwarinwe nahpurini?

5.	 ¿Unpuihterewawe ihpura taweriru'sa ku kunpinashi kinatakasu piyapiru'sa 
a'chinterinwe nahpurini?

6.	 ¿Ma'ta tenan kemasu, nuya iwatakasu nihka? ¿Unpuatunta?  

7.	 ¿Kanpua irinu'sa ya'weterinpuasu nuya wa'naru'sake ya'weretakasu nihka? 
¿Unpuatunta? 

 A'na nahsha pihtamare pihpirinsu

Ku'wara sha'wikasu n'shitu nunchaterasewawe ihsupita nahtanturu'sa kirihkanenke 
a'paniteke:

Kahtu nishitu

1.	 Nunanpisu ni'ke, panka kañarinamenen nunteke inaran a'paniteke:

2.	 ¿Ma'ta iterinpu nihka nunanpisu inaran panka kañarinamen?

3.	 ¿Ma'ta nihka ihsu sha'wikasu nishitu sha'witerinpua?

4.	 ¿Ma'ta nihka tekenen yunki ihsu sha'wikasu nishitu iterinpua? 

A'napita nahsharu'sa irininsupita 
uruntupisu kurunpia itupikeran 
kehpi kanpu piyawi'samare, nihsha 
nihsha irininsu ya'weterin ni'tun kehpi 
a'napitamarenta ya'ihpi inapuchin 
nihkaimare wentuntuna inapuchin 
inawanta imakaimare, nahpuatun 
a'napita nihpisu ayakaimare, 
uruntakaimare, nansakaimare ina 
kanpuanta nitutatewa unpuinsuna 
nihpachin imawa'. 

A'na nahsha pihtamare pihpirinsu

Sha'wikasu nishitu nuntaunpuchin ihsupita imahke: 

1.	 Ushahkeran nunteke inaran a'paniteransupita nahtanturu'sare 
nuya ni'ke. 

2.	 Nuwa sakutera'wake wa'wishinananu'sa sha'wi pahshiteke. 

3.	 Nananu'sa ku nuwiteransupita wi'shake, inaran mahshuru'sa 
nahtanke ma'ninsuna teninsu. 

Muhtupikeran uruntatuna uhkuipisu nuwitawa: 

Karapuchin. 

Ihsu ina naputupisu nuya pihta na'wekamare kurunpia itupikeran 
kehpisu. Ya'weterin irinamen nuninpuchin chinihken irinin 
a'nawitakeran: a'nawitasu nihpirinwe shunka kahtu nunin 
tarihtunkeran ya'weterin inaran kahtawini wentu kararin niyuntunpi; 
inaran nuyahsha uhtetepi nihsha nihsha irinamen ya'wetamare. 
Irahkaraware nuwitupi inseransuna ya'nurinsu ihsuwita irinamenu'sa.

Pantura itupisunta Ihsunta nihpirinwe ya'nurin ya'ihpi ninanuke 
ya'wepisupita nuyarinsha ayakaimare, uruntakaimare. Nihpunawe 
kihtara, karapuchin nininsu inapitari kahtawarin nuya nuya irinamare 
muhtupi ya'weru'sake. 

Pantura itupisu ya'werin irahkakeraware uruhpikeran Asia 
itupikeran, nihkapunawe nihshaterin kurunpia itupikeran nihpunawe 
inpurasu nihpirinwe nuya nuya pihta na'wekamare ya'werin kanpua 
nanpirewasumare. 

Puerka itupisu Ihsunta nihpirinwe newerin ma'mareteranta, ihsu 
nihpi ka'nanu'sa sha'wehtekeran inaran a'na narara'wari ka'tanin. 
Nimantatun tuntunpuchin nuwitupi ina ya'weterintun, nihsha irinin 
inaran nihsha pi'nire. Ihsu ina ya'nurin ahkekeran Huila itupikeran 
newerin tuntunke pihta na'wekamare ya'wepike.

Nishitu kenaneke:  Recuperado de: https://www.colombia.co/ cultura-
colombiana/musica/conoce-losinstrumentos-musicales-de-cada-region-

decolombia/ BERMUDEZ, E. “Música indígena colombiana” file:///C:/Users/HP/
Downloads/Dialnet-MusicaInd igenaColombiana-4862357.pdf.

Sha'wikasu nishitu nunterewasupihkeran ihsupita nahtanturu'sa a'paniteke:

1.	  Unpuin irinu'sata ihsu nishituke kenanan?  

2.	 ¿Insehkeranta inaran ma'mareta  irinu'sa ihsure'teke kehkai?  

3.	 ¿Unpuihterewawe ku irinu'sa ihru'teke kehpiwe nahpurini?  

4.	 ¿Uhsupuchahchin ninanunenke sha'wipisu nahtanan?

5.	 Tatamahshuru'sa nahtanke ya'weka tahma nihka ihsu 
sha'wikasu nishitu nahtanan chahchin ninanunenke inaran 
ma'ta a'chinterinpusu.  

6.	 ¿Wi'napiru'sa, nanu'sa ninanuke ya'wepisu nanitupi uruntakaisu 
irinu'sa mahkatuna? ¿Unpuatunta? 

7.	 ¿Nuya tenan kema irinu'sa kuachi pi'nikasu pihta ninewake? 
¿Unpuatunta? 



46 47

Nahsha nananu'sa

Irinu'sa 	 =	 Instrumentos musicales

Kunpunahshi 	 =	 Avecilla cantora

Urunu'sa 	 =	 Canto de un varón 

Ayaru'sa 	 =	 Canto de una mujer

Pihta 	 =	 Fiesta 

Nahsha 	 =	 Nuevo

Nishiraru'sa chi'winkaresu 	 =	 Parafraseo

Kahpa kankankeran 	 =	 Muy alegres

Sha'wikasu nishitu 	 =	 Texto expositivo

Yunki ni tiniresu

¿Ma'ta nituhterewa ihpura taweri? 

¿Ma'mareta nituhterewa? 

¿Ma'pitata imatewa nituhterewa?

¿Maketa newerarinpua nituhterewasu?

1.	 ¿Unpuapita ihsupita piyapiru'sa?

2.	 ¿Kemanta tanan pa'teran, unpu mananta ku nihpun tehparan 
inairaru'sa? 

3.	 Mahshuru'sa nuntatun nahtanke unpuinsuna inaran unpu inairaru'sa 
tananke irahka ya'werinsu sha'wichinen inaran niapayaransure'ken 
pahtuanake ninuntuku.

Niwentunanke nunanpisu ni'sawatun, nahtanturu'sa a'panituku

Anpiantewanu'sa tananke   ya'werinsu pa'puyawa 

55 A'naterahpu Sahkatu 

ya'werinsu a'payawa    na'akasumare

Tananu'sa tihkipikeran inaran 
na'kun na'kun inantupikeran, 
ihpurasu nihpirinwe kahpa ku 
manta tananke inairaru'sa inanate', 
mahkate kapakasu ya'werinwe, 
nahpuatun ninanunenpuake 
ku na'kun kusharu tananke 
mahkakasu kemapinpua 
shawihkenpua ya'werinwe.

Nishitu nuntakasu

Anpiantewanu'sa ama 
ayakasumarewe a'paikasu, 
pa'puyakasu inaran 
pe'tawakasu ya'werin, 
tatamahsuru'sa, mamapayaru'sa 
sha'witerinenpuapuchin. Ku 
inatuwatewawe, ayasarin, ku 
kapasu ya'wapun. 

Nituhteran ti

Anpiantewanu'sa tananke   ya'werinsu pa'puyawa 
ya'werinsu a'payawa    na'akasumare

Nituhtu inkantakasu: Yunkirapimaresu nishitu anpiantewanu'sa pa'puyawa 
teninsu nuntawa inaran piyapiru'sa sha'witawa tananke anpiantewanu'sa ya'werinsu 
a'pakaisumare. 

Ku'wara yunkirapiresu nishitu nunchaterasewawe ihsupita nahtanturu'sa 
kirihkanenke a'paniteke: 

Yunkirapimaresu nishitu nuntaunpuchin ihsupita imahke: 

A'nara nishitu

1.	 Ushahkeran nunteke inaran a'paniteransupita nahtanturu'sare nuya 
ni'ke. 

2.	 Nuwa sakutera'wake wa'wishinananu'sa sha'wi pahshiteke. 

3.	 Nananu'sa ku nuwiteransupita wi'shake, inaran mahshuru'sa 
nahtanke ma'ninsuna teninsu.

1.	 Nunanpisu ni'ke, panka kañarinamenen nunteke inaran a'paniteke: 

2.	 ¿Ma'ta unpuapita piyapiru'sa nunanpike ni'nan?

3.	 ¿A'nara yunkirapiresu nishitu sha'witerinenke ihpura nunanpisuchahchin? 

4.	 ¿Ma'mareta ihsu yunkirapiresu nishitu sha'wipi nihka?

Anpiantewanu'sa tihkisarewasu

Irahkakeraware tanan yapa'tuwatera anuwachin wenseintasawate 
awai u'ure'. Inakeran irahpa mahsawate u'yapi tuma akutawate 
uyutere, ina uyuteresunta ku a'ninke akurewe ama sanapia'waru'sari 
ahchitaimarewe. Ina weyuteinan sanapia'wari ahchituwachina 
irahpake pahkuwikune. Nahpuatun ku a'ninke akurewe weyuteinan. 

Inaran irahpa mahsawatun pa'ne tananke anpiantewanu'sa 
yunihkari. Nani tananke kankunwatera uhshakeran neweterare ama 
nita'atamarewe. Tananke ya'werin nihsha nihsha anpiantewanu'sa 
ni'patanan: yunkurun, winka, uwiruru, uhkurun, chinsha, i'sa, 
suchiri, sha'we, yu'win, piriyun, inapita ina anpiantewanu'sa 
tananke ya'werinsuwita ku irahpakeachin tehparewe, ya'werin 
wensun, pehkutan, pehtunan inawitakenta tehpare'. A'na kemapi 
inantun nihsawasu ihsupita tehpatun kemupiru'sa a'karin ninanuke 
ya'wepisu. Ihsupita anpiantewanu'sa inanpatera nuyahsha tahpate 
ka'ne, ku anpurunen a'perewe, nansehke ku ni'nira a'karewe, 

Anpiantewanu'sa tihkisarewasu

Yunkirapimaresu nishitu nunterewasupihkeran ihsupita nahtanturu'sa 
a'paniteke: 

Nishitu kenaneke: Mahshukuru'sa pa'kuteru'sa sha'wirapipisu. 

1.		 Panka kañarinamen nuntawatun yunkike. ¿Ma'ta teninta? 

2.	 ¿Ma'pitata unpupita mahshuru'sa tanan ya pa'tuwachinara?  

3.	 ¿Unpuinpita anpiantewanu'sa tananke ya'werin? 

4.	 ¿Tananenpuake nihsha nihsha anpiantewanu'sa ya'werinsu 
unpuchitunta ku ta'wantakasumarewe?

5.	 ¿Unpuatunta anpiantewanu'sa tehpawatera nuyahsa nitate ka'ne?

6.	  ¿Ma'ta tenan kemasu, nuya anpiantewanu'sa tihkikasu nihka?     
¿Unpuatunta?  

nu'wihken ku anairewe, ya'were inauchin nituwatera ku manta 
kenanewe nayurinpu. Nihkapuna ihpura taweriru'sasu kuachi 
anpiantewanu'sa ya'werinwe, nani taweri inanatuna tehpatuna 
tihkirantapi, ku wa'kiyakeranwe tananke anpiantewanu'sa 
kuachi kenanariwawe. Kanpua wi'napinpua, inaran wa'anu'sa 
ninanuawake ya'wepisu unpusarewata nihka ama inapuchin 
na'wekasumare. Pa'awa Kankan yunkiawa, kanpua pihkeran 
wa'watupisu kuachi ianwasu nihsha nihsha anpaintewanu'sa 
nuwitapuna, ku kapunawe, sehtuhpiru nihsarewa. 

Nananu'sa wi'sharesu: a'na wi'sha (----)

A'na nishitu awa'wishintamare ina nanan 
wi'sha newerin, ina nahpaya ina kahtawarinpu 
tekenen nananu'sa kenankamare inaran a'napita 
nananu'santa nishitu sha'wikeran nihsha nihsha 
pahshituru'sakeran. Wi'shasaranke nuya yunkiatun 
nananu'sa wi'shake nahtanamanken. Ku inapuchin 
nihpatanwe a'na kirihka nahsha nanan yunihpike 
yunike. Nimantawatun, tekenen nananu'santa 
nishitu sha'wike ya'wein. A'na nanan wi'shakamare 
napihse ya'wechinke inake inasu wi'sharasare 
nananu'sa nuyahsha nihkamare.

Naninke Tué-Tué ya'wepisu (Sha'winan Mapuche-Chile)

Ku'wara yunkirapiresu nishitu nunchaterasewawe ihsupita nahtanturu'sa kirihkanenke 
a'paniteke:

Yunkirapiresu nishitu nuntaunpuchin ihsupita imahke: 

Kahtu nishitu

1.	 Ushahkeran nunteke inaran a'paniteransupita nahtanturu'sare 
nuya ni'ke. 

2.	 Nuwa sakutera'wake wa'wishinananu'sa sha'wi pahshiteke. 

3.	 Nananu'sa ku nuwiteransupita wi'shake, inaran mahshuru'sa 
nahtanke ma'ninsuna teninsu. 

1. 	 Nunanpisu ni'ke, panka kañarinamenen 
nunteke inaran a'paniteke:

2.	 ¿Ma'ta iterinpu nihka nunanpisu inaran 
panka kañarinamen?

3.	 ¿Ma'ta nihka ihsu yunkirapiresu nishitu 
sha'witerinpua?

4.	 ¿Ma'ta nihka tekenen yunki ihsu 
yunkirapiresu nishitu iterinpua? 

Kahtu waranka 
nahpuruwiterinsu pa'ninpa 
panka muhtuwimahshu ya'werin, 
na'kun na'kun pankaterinsu, 
ya'ihpi tumahkateri i'kuiterin, 
inake ya'wan ya'werin, inahke 
ina pi'i ne'pewisu. Inaran 
nukure tawanke'pa na'kun 
na'kun nararu'sa ya'werin. 
Inaran a'nanta pi'piyamiachin 
ya'wantarin tanan wankana a'na nanin, ya'kuana tawihshinanpuchin 
ya'weterin. Inake nani pankasumariatari pahsa piyapiru'sa 
nuwitapuna “Tué-Tué” itupisu ya'kunpi, nihsawatun inaken a'na 
inaira pu'uhpuchin ya'werin penutunu'sa ka'taninsu. Ina naninke 
yaunkutupi, irahkachachinsu ku unkutupiwe, ihpurasu nihpirinwe 
unkutupiwe. Tawihshinanke wa'wisha'wa pi'niteresu ya'weterin, 
penutunu'sa kankunpachinara pi'nipi ya'kuana nii'suwakamare. 
Inapuchin nihpi irahkachachinsu, ihpurasu piyapiru'sa ku inapuchin 
nihpiwe irahkapuchin. Inawa Tué-Tué itupisu, penutun taranpi, 
a'naya a'naya ya'kunawatuna inara nuyahsha kewenpi ina naninke, 
ina ya'kitupisu nu'pa ahkuanakepa ya'wepi. Inawatuna irankachachin 
naninte ya'utatuna ya'wepi. Inake ya'weatuna penutupi, penutatuna 
piyapiru'sa tihkipi, unpuatunta a'nahken penutunu'sa nahpunin 
yunkipi. Irahkakeraware inapitare'kenpua ya'weatewa sahkaterewa, 
nuhsuterewa, kamaiterewa. Inawanta piyapichachin nihkapunaraiwe 
ku a'nahkensu ku nuhsurutupiwe. Inaurinsupita ku nuyawe yunkipi. 
Nihkapuna pa'awa ninanuawanenpuake ninuntatewa nuyahsha 
yunkiru'sa akuatewa imaawa. 

Naninke Tué-Tué ya'wepisu 

(Sha'winan Mapuche-Chile)

Nishitu kenaneke:  Pacarina del Sur.



Yunkirapiresu nishitu nunterewasupihkeran ihsupita nahtanturu'sa 
a'paniteke:

1.	 ¿Unpuinta ina muhtupi kahtu waranka nahpurupiterinsuke pa'nehpa? 

2.	 ¿Inpitata panka naninke ya'wepi, unpuatunta inahke ya'wepi?

3.	 ¿Ma'ta itakasu nihka kusharu kuhtun nahtantuwachina naninke 
ya'wepisupita?  

4.	 ¿Unpuihtunata Tué-Tué itupisu ku naninkeran pihpipiwe nahpurini?  

5.	 ¿Uhsupuchahchin ninanunenke sha'wipisu nahtanan?

6.	 Tatamahshuru'sa nahtanke ya'weka tahma nihka ihsu sha'winan 
nahtanan chahchin ninanunenke inaran ma'ta a'chinterinpusu.  

7.	 ¿Nuya nihka penutate nunentakasu? ¿Unpuatunta?  

8.	 ¿Nuya penutunu'sa ninanuawake ya'wekaisu nihka? ¿Unpuatunta? 



Nahsha nananu'sa

Tawishinanke	 =	 En el círculo

Anpiantewanu'sa	 =	 Aves

Pahtuana	 =	 Salón

Wa'wishinananu'sa sha'wi	 =	 Hechos

Nuwaru'sa	 =	 Colores

Waranka	 =	 Mil

Newerinpu	 =	 En que nos sirve

Nahtanturu'sa	 =	 Preguntas 

Nahsha nananu'sa	 =	 Vocabulario 

Yunkirapiresu nishitu 	 =	 Texto argumentativo 

Yunki ni tiniresu

¿Ma'ta nituhterewa ihpura taweri? 

¿Ma'mareta nituhterewa? 

¿Ma'pitata imatewa nituhterewa?

¿Maketa newerarinpua nituhterewasu?

56 57

1.	 ¿Unpuapita ihsupita piyapiru'sa?

2.	 ¿Kemanta kahtawateran imin pahkarapike, unpu pahkateramata? 

3.	 Mahshuru'sa nuntatun nahtanke unpuinsuna iminu'sa pahkarapipi 
inaran unpuatunata ahketeware pahkaturu tihkipisu sha'wichinen 
inaran niapayaransure'ken pahtuanake ninuntuku. 

Niwentunanke nunanpisu ni'sawatun, nahtanturu'sa a'panituku

Iminenpua  a'paikasu  nuyahsha    sharu'sa  senakamare

66 Sauhta Sahkatu 

Ihpura taweriru'sa ninanua'waru'sake 
piyapiru'sa na'kun na'kun pahkaturu 
tihkiwisuke (sunimanu'sa) 
sahkatatuna nu'pa nahpunin nitupi ku 
shaaru'sa nuyahterinwe, nahpuatun 
shaaru'sa ihpura sha'patera ku 
nuyahsha pahputerinwe, inaran 
nihterinwe.   

Nishitu nuntakasu

Tatamahshuru'sa, 
mamapayaru'sa irahkakeraware 
iminu'sa pahkarapituna 
ya'wepi, nahkun nihtamare 
sha'pisupita urunapipi. Inawasu 
ku sunimanu'sa pahkaturu 
akutupiwe, nahpatun sharu'sa 
nuya su'susawatuna nahkun 
nihterin.  

Nituhteran ti

Iminenpua  a'paikasu  nuyahsha    sharu'sa  senakamare

Nituhtu inkantakasu: Yunkiarapi shi'shi senapisu nantanwa inaran piyapiru'sa 
sha'witakasu unpu a'paikasuna nu'paru'sa shaaru'sa nuyaterinke nuya senatamare. 

Ku'wara yunkiarapi nunchaterasewawe ihsupita nahtanturu'sa kirihkanenke 
a'paniteke: 

Yunkiarapi nuntaunpuchin ihsupita imahke: 

A'nara nishitu

1.	 Ushahkeran nunteke inaran a'paniteransupita nahtanturu'sare nuya 
ni'ke. 

2.	 Nuwa sakutera'wake wa'wishinananu'sa sha'wi pahshiteke. 

3.	 Nananu'sa ku nuwiteransupita wi'shake, inaran mahshuru'sa 
nahtanke ma'ninsuna teninsu. 

1.	 Nunanpisu ni'ke, panka kañarinamenen nunteke inaran a'paniteke: 

2.	 ¿Unpuapipa piyapiru'sa nunanpi ni'nan, mahpitata nuwantere senatamare?

3.	 ¿A'nara yunkiarapi sha'witerinenke ihpura nunanpisuchahchin? 

4.	 ¿Ma'mareta ihsu yunkiarapi sha'wipi nihka?

Yunkiarapi: Shi'shi senapisu

A'kayanpuchin wenseintarawe wenu awai u'usarawe. Nani 
awai u'urawesu pihkeran iminke kemupiru'ku pa'sarawe shi'shi 
senapu. 

Uruntarawe, wirisunpiri shinsha yankuke, wirisunpiri shinsha 
yankuke tehsarawe, ama pi'i ikitawasumare. 

Pi'i, kema we'sarankeran ku shi'shi senarawe,
Kahtawaku a'naruahchin shi'shi nanki'i, 
ama wa'yanenkeran na'ainwe tuhpirawe, 
pe'satera'wake shi'shi imusarawe.  

Yunkiarapi: Shi'shi senapisu

Nishitu kenaneke:  Mahshukuru'sa pa'kuteru'sa sha'wirapipisu. 

Yunkiarapi nunterewasupihkeran ihsupita nahtanturu'sa a'paniteke: 

Nanan awa'wishintakasu: 

Inahsu nihpirinwe sha'wi nishitu awentunesu nuya 
nananu'sa nininsu nishimantere a'na sha'wi nishituke. 
Inapuchinkeran nanitere nananu'sa awa'wishintakasu, 
nishitu nunesu', nishiteresu, inaran nishitu ni'nesu. Nanitere 
nishitakasu kanpura nanamenpukeran unpuinsuna 
nunesu. Inapihkeran nishitakasu nuyahsha nahtankaimare 
nuntuna'piru'sa. Nanan awa'wishinterekeran ku 
naniterewe nishitakasu a'na yunkiru'sa. A'na nishituke 
nanan awa'wishintere sahkatere, kema tewenchachin 
sha'wi nishitu nuntatun nahtanpatan nuyahsha sahkatu 
nishisaran, ya'were ku inapuchin nihpachinwe ku sha'winan 
nunteranwe, nahpuatun ina nanan awa'wishintamare 
ya'werin.

1.	 ¿Ma'ninta ihsu yunkiarapike a'nutarinpu nihka?

2.	 ¿Ma'pitata unpupita shi'shi ya senapatera iterinpu yunkiarapi?

3.	 ¿Unpuatunta mahshuru'sa iminke inkanpachinara uruntupi nihka?

4.	 ¿Nani shi'shi na'kun mahpachinara imunameta'wa inaran 
pe'satetawatena inake shi'shi imure. ¿Unpuatunta?

5.	 ¿Ma'ta tenan kemasu, nuya wa'waru'santa kepakasu shi'shi 
manewake? ¿Unpuatunta?  

6.	 ¿Nuya nihka nihsha nihsha shi'shi iminke sahkakasu nihka? 
¿Unpuatunta?   

Pi'i nishitu

Ku'wara nishitu nunchaterasewawe ihsupita nahtanturu'sa kirihkanenke a'paniteke:

Kahtu nishitu

1.	 Nunanpisu ni'ke, panka kañarinamenen nunteke inaran a'paniteke:

2.	 ¿Ma'ta iterinpu nihka nunanpisu inaran panka kañarinamen?

3.	 ¿Ma'ta nihka ihsu nishitu sha'witerinpua?

4.	 ¿Ma'ta nihka tekenen yunki ihsu nishitu iterinpua? 

A'napita ninanuke Zacualpa itupisu ya'wepike, yuhkisu sanapi 
inapitamare (inahsu piyapi, ka'nan, inaran tananu'sa) a'napita 
ka'nanu'sa kahtawarinsu. Irahkachachin, tuhpi sanapiru'sa 
kañarituwachina wenaitakaisu nani inauchin nihpachina, yuhki 
sha'wirin nani ina sanapi tawerinen kankirin wa'wanakasu 
yuhki pihpirinke sanapiru'sa wewepiru ya'wetupi. Ya'were ku 
yuhki pihpiwachianwe ku sanawi'sa inapuchin wa'wanakaisu 
ya'wetupiwe. Ya'were ka'nanu'santa ihsupuchin, atariru'sa yuhki 
ninkuanke pi'patuwatera ya'ihpi atariawaru'sa ya'ihpi wehshinkapi 
inapuchin tenin ihsu sha'winan. Ya'were ka'nanu'sa uwakaru'santa, 
uwihkaru'santa, kuhshiru'santa, inapuchianta yuhkike kayupi.

Pi'i nishitu

Nishitu nuntaunpuchin ihsupita imahke: 

1.	 Ushahkeran nunteke inaran a'paniteransupita nahtanturu'sare 
nuya ni'ke. 

2.	 Nuwa sakutera'wake wa'wishinananu'sa sha'wi pahshiteke. 

3.	 Nananu'sa ku nuwiteransupita wi'shake, inaran mahshuru'sa 
nahtanke ma'ninsuna teninsu. 

Ya'were nanaru'santa tananke ya'wepisu inapuchianta yuhkiri 
kantupachina nihtupi, a'nahken nara ya sha'pachinara, ninapi yuhki 
ninkua pihpikasu nahpuru sha'patera nararu'sa nuya nuyaterin tuhpi 
sha'winanke, inachahchin nara yaa'nepateranta yuhki ninkuanke 
a'nere. Ya'were ya'pirinu'sa yasha'patera shi'shirapuchin, mahkira, 
inawasu ya sha'patera yuhki ninkuanke sha'neanta nuyatamarae, 
inaputuwarera nuya senatere. A'napita ya'wepike, yuhki ina a'shinpua 
ina kahtawarinpua ni'tun, ina keterinpua nuya nanpikasuse ihsu 
nu'pake.

Nishitu kenaneke:  Pacarina del Sur. 



Nishitu nunterewasupihkeran ihsupita nahtanturu'sa a'paniteke:

1.	  ¿Zakuarpa ninanua'wake ya'wepisupitamare unpuinta yuhki nihpi? 

2.	 ¿Inpitata yuhkiri pa'puyatepuchin niterin, inaran unpu kahtawaterinta?

3.	 ¿Unpurupuchin yuhki nihkasu nanitere nararu'sa peike nihkakasu 
mahkakasu? 

4.	 ¿Unpuatunta inawasu yuhki nahteatunapuchin nihpi nihka? 

5.	 ¿Uhsupuchahchin ninanunenke sha'wipisu nahtanan?

6.	 Tatamahshuru'sa nahtanke ya'weka tahma nihka ihsu nishitu 
nahtanan chahchin ninanunenke inaran ma'ta a'chinterinpusu.  

7.	 ¿Kema tenan nuya pi'i, yuhki inaran a'nunanu'sa imate ma'sha 
nihkakasu nihka? ¿Unpuatunta?  



Nahsha nananu'sa

Nanan awa'wishinteresu 	 = 	 Resumen

Yunki nitiniresu 	 = 	 Reflexionamos

A'nunan 	 = 	 Señas 

Ka'nanu'sa 	 = 	 Animales comestibles 

Shinsha 	 = 	 Bisabuelo 

Awai 	 =	 Cunushca 

A'kayan 	 =	 Madrugada 

Sunimanu'sa 	 =	 Herbicidas 

Yunkiarapi	 = 	 Poesía, poema 

Nishitu 	 =	 Texto

Yunki ni tiniresu

¿¿Ma'ta nituhterewa ihpura taweri? 

¿Ma'mareta nituhterewa? 

¿Ma'pitata imatewa nituhterewa?

¿Maketa newerarinpua nituhterewasu?

66 67

1.	 ¿Unpuapita ihsupita sanapiru'sa?

2.	 ¿Kemanta tehshiteran, insekepitata nuwanteresu manan? 

3.	 Mamapayaru'sa nuntatun nahtanke unpuinsuna inaran unpu tehshitupi 
irahka ya'wepisu, sha'wichinen inaran niapayaransure'ken pahtuanake 
ninuntuku. 

Niwentunanke nunanpisu ni'sawatun, nahtanturu'sa a'panituku

Pa'turu'sa,  tehshiru'sa   kanpuaru'teke  newerinsu

77 Kanchise Sahkatu 

Nahkun sanapiru'sa tehshitu 
kankantatunawe ku irahka 
nanpipisupuchin nihkatewawe ihpurasu 
nihpirinwe nani inapita ayatarewa, i'me, 
we'ehta nihpisu inapita naniantapi, 
nahpuatun ihpurasu shirinkatekeran, 
wa'narayakeran nihpisu inasahchin 
se'warewa, nahpuatun kanpuasu irahka 
ninanunenpuake nanpipisu ayatarewa. 

Nishitu Nuntakasu

Ihpurawanta shawi sanapiru'sa 
tehshitatuna mine, urinan, 
senan inaran yun nihpi, 
mamapayaru'sa a'chininsu 
ku naniantupiwe, nahpuatun 
nuyahsha tehshi uhkuipi. 
Inamare na'tatuna sahkatupi, 
nimantarin ku kemapiri 
ya'karikasu nuwanterinwe 
sahkatawachinara. 

Nituhtera ti

Pa'turu'sa,  tehshiru'sa   kanpuaru'teke  newerinsu

Nituhtu inkantakasu: Nunanate sha'wikasu nishitu irahka Ka'yurarun tehshi 
a'chininsu nuntawa inaran piyapiru'sa ayunkiawa irahka mahshukuru'sa pa'tun 
nihpisu, inaran mamapayaru'sa tehshi nihpisu ku naniantakaisumarewe.  

Ku'wara nunanate sha'wikasu nishitu nunchaterasewawe ihsupita nahtanturu'sa 
kirihkanenke a'paniteke: 

Nunanate sha'wikasu nishitu nuntaunpuchin ihsupita imahke: 

A'nara nishitu

1.	 Ushahkeran nunteke inaran a'paniteransupita nahtanturu'sare nuya 
ni'ke. 

2.	 Nuwa sakutera'wake wa'wishinananu'sa sha'wi pahshiteke. 

3.	 Nananu'sa ku nuwiteransupita wi'shake, inaran mahshuru'sa 
nahtanke ma'ninsuna teninsu. 

1.	 Nunanpisu ni'ke, panka kañarinamenen nunteke inaran a'paniteke: 
2.	 ¿Ma'ta unpurawita sanapiru'sa ni'nan?
3.	 ¿A'nara nunanate sha'wikasu nishitu sha'witerinenke ihpura 

nunanpisuchahchin? 
4.	 ¿Ma'mareta ihsu nunanate sha'wikasu nishitu sha'wipi nihka?

Irahka ka'yurarun tehshi a'chininsu

Irahka ka'yurarun tehshi a'chininsu

Irahka ka'yura piyawi nihpun a'na ninanuke ya'werin, ya'ihpiru'sari 
nuwitupi tehshiterinkeran. Ina sanapi pa'pi tehshitun, a'na taweri 
pa'nin i'shanake nu'pa uhkuyatun tu'katun suhkara akutatun 
tehshitamare. Inaran u'mawachina ya'ihpi sanawi'sari yamutuwi 
unpu tehshiterinsuna, nahtanpi unpu tehshitakasu, nuya sanapi 
ni'tun ya'ihpia a'chinin tehshi. A'na taweri ka'yurapaya chiminpachin 
inawanta inapuchin tehshitaimare.

Nahpuatun a'na taweri tehshitasu a'na nu'wapayari pawarin 
nia'chinkamare unpu tehshiterinsuna, ina nihkamare ka'yurata'pa 
pa'nin. Kankunsawatun iterin pa'achi kanta kaisha a'chintuku 

unpu tehshita'wasuna ituwachina. Ka'yurari iterin wekechi kai 
a'chinchinken inapuchin kemanta tehshiteke iterin ka'yurari 
nu'wapaya. Naputuwachina nu'wasu wensesawatun ni'sarin 
ka'yura tehshiterinsu. Inaran nu'wanta tehshi nituterin 
inapu'sawatun nuwasu a'na taweri yunkire inaira tarankasu 
inapuchin ninin. Inaran ka'yuranta yunkirin ka'yura tarankasu 
inapuchin ninianta.

Nahpuatun ihpurasu shawi sanawi'sa nitu tehshitupi nihpi 
mine u'ukaimare, senan kusharu akuatuna kapaimare, urinan 
wenu nihkatuna u'ukaimare, yunte i'sha mahkaimare, we'ehtate 
a'kutatuna kapaimare. Inapuchin irahka payaru'sa sha'wituna 
napupi. Ina a'chininkeran ihpurawanta tehshiru'sa ya'werin, nani 
ninanuke inapuchin ya'wetupi.

Nishitu kenaneke:  Kunpanama nu'pa ninin.  

Sha'wikasu nishitu nunterewasupihkeran ihsupita nahtanturu'sa a'paniteke: 

1.	 ¿Ihsu sha'winanke insuta ina tekenen yunki? 

2.	 ¿Ma'pitata nuwantere tehshitamare, inaran insehketa mane?

3.	 ¿Unpuantunta ka'yurarun shawi sanapiru'sa tehshitakasu a'chinterin 
nihka?

4.	 ¿Ma'ta sha'wikasu nishitu sha'witerinpua? 

5.	 ¿Ihsu sha'winan sha'witerinpuchahchin, ihpurawanta kemapiru'sa, 
sanapiru'sa nisa'pi?

6.      ¿Nuya nihka ihpura taweriru'sa tehshitakasu, pa'takasu? 
¿Unpuatunta? 

7.       ¿Nuya tenan kemasu ka'yurarun 

Ku'wara sha'wikasu nishitu nunchaterasewawe ihsupita nahtanturu'sa kirihkanenke 
a'paniteke:

Sha'wikasu nishitu nuntaunpuchin ihsupita imahke: 

Kahtu nishitu

1.	 Ushahkeran nunteke inaran a'paniteransupita nahtanturu'sare 
nuya ni'ke. 

2.	 Nuwa sakutera'wake wa'wishinananu'sa sha'wi pahshiteke. 

3.	 Nananu'sa ku nuwiteransupita wi'shake, inaran mahshuru'sa 
nahtanke ma'ninsuna teninsu. 

1.	 Nunanpisu ni'ke, panka 
kañarinamenen nunteke 
inaran a'paniteke:

2.	 ¿Ma'ta iterinpu nihka 
nunanpisu inaran panka 
kañarinamen?

3.	 ¿Ma'ta nihka ihsu 
sha'wikasu nishitu 
sha'witerinpua?

4.	 ¿Ma'ta nihka tekenen 
yunki ihsu sha'wikasu 
nishitu iterinpua? 

Tinigua itupisu

Sha'wipisu ya'na ya'wepisu a'na nanan nunpisu ninanuke ina Tinigua 
itupisu inawanta ya'wepi a'na nanan nunpisu, inaran ya'nurin pari 
nininen San Martivell, waranka iskun pahsa kahtu shunka a'naterahpu 
pi'ipi, inaran a'nanta Gaspar de Pinell itupisu, waranka iskun pahsa 
kahtu shunka iskun pi'ipi. Waranka iskun pahsa kahtawini a'nara 
pi'ipi, inau na'arasapi irahkachachin, inaran pi'i we'ninke na'kun 
na'kun na'arasapi piyapiru'sa nisha nihsha nunpikeran nani ninanuke 
ya'wepisu.

A'na nanpiwisu Nani shirinka uhkuipisu tawerin pihkeran, tiniguas 
itupisu ku ahketeware ya'wepiwe na'kun sahkatuke tahkiwi 
kañukeran. Inaran a'na pari Castelví itupisu sha'witun napurin irahka 
pi'ike, ihsu pi'ike waranka iskun pasa kahtawini shunka pi'ipi nuya 
ya'wesapi piyapiru'sa, inaran waranka iskun pasa kahtawini shunka 
iskun pi'ipi nihsawasu a'anawitari tihkiantapi. Inapihkera na'kun 
na'kun na'ahpi wai inake ya'wepi kahtu shunka a'nara tiniguas 
ituwisu, inake na'kun na'atuna ya'wepi. Inaran a'na pari ya'nuantarin 
ina piyapiru'sa nunankamare insunahputa ya'wepi.

Tinigua itupisu

Nahpuatarinkera waranka iskun sauhta shunka kahtu pi'ipi 
nihsawasu, a'nanta pari ya'nuantarin ina nininen Olivares itupisu 
sha'wirin a'na nanan unpu ya'wekaisuna tinigua itupisu. Pi'i 
werasarinke a'naken chiminantapi, inawa ina unpu ya'nupisuna, 
unpu ya'wetupisuna, maketanan i'sha mahkatuna a'kutatuna ka'pi, 
nimantawatun unpu kenapisuna a'mupisupita inawa', nahpatun 
inapuchin ihsu sha'winan sha'witun napurin irahkachachin nihpisu.

Nishitu kenaneke:  
Organización Nacional Indígena de Colombia ONIC https://www.onic.org.co/pueblos

Sha'wikasu nishitu nunterewasupihkeran ihsupita nahtanturu'sa a'paniteke:

1.	 Nishitu nunterankeran, ¿Unpu inaran ma'nin pariru'sata ihsu 
ninanuawake kahtawapisu ya'werin? 

2.	 ¿Mapi'ikehta Tiniguas piyapiru'sa nuya ya'wesapirinawe inaran ma 
pi'iketa a'napitari tihkinantarin? 

3.	 ¿Ma'ninta ina pari nuya ya'wekaisu sha'wirinsu, inaran ma'ninpitata 
a'chinin nihka? 

4.	 ¿Unpuihtunata Tinagua piyapiru'sa ku pariru'sari kahtawarin nahpurini? 

5.	 ¿Uhsupuchahchin ninanunenke sha'wipisu nahtanan?

6.	 Tatamahshuru'sa nahtanke ya'weka tahma nihka ihsu sha'wikasu nishitu 
nahtanan chahchin ninanunenke inaran ma'ta a'chinterinpusu.  

7.	 ¿Ma'ninta nihkakasu ninanunenpua nuyahsha nanpikaimare? 
¿Unpuatunta?  

Nahsha nananu'sa

Pa'turu'sa 	 =	 Tejidos
Tehshiru'sa 	 =	 Cerámica 
Teken yunkiru'sa	 =	 Ideas principales. 
Nishitu kenaneke	 =	 Bibliografía
Ka'yura 	 =	 Chicharra 
Kunpanama 	 =	 Ser poderoso del pueblo Shawi.  
Pari 	 =	 Cura o mongue 
Yun 	 =	 Vasija 
Sha'wikasu nishitu 	 =	 Texto expositivo. 

Yunki ni tiniresu
¿Ma'ta nituhterewa ihpura taweri?, 

¿Ma'mareta nituhterewa?, 

¿Ma'pitata imatewa nituhterewa?

¿Maketa newerarinpua nituhterewasu?

Tekenen nananu'sa: 

Inawasu nihpirinwe newerin sha'wi nishitumare, ihsupuchin 
tenin, sha'wi yunkiru'sa yunkiate kahtawarinpu nishitamare. 
Tekenen nananu'sa nihpirinwe nananu'sa nuyahsha 
yunkirinsu ninin sha'wi nishituke nuyahsha nishiru'sa 
nuntaimare. Tekenen nananu'sa imarinsu, ihsu nihpirinwe 
tekenen nanan sha'wirinsu inahtun sha'wikamare ya'werin. 
Inaran tekenen nananu'sa imana'pinta nishituna'pi nuyahsha 
nishitamare nuntuna'piru'samare nuya nuntaimare 
kirihkaru'sa nishipisu. Nihsha nihsha nunpisu nishipi 
nuntuna'piru'sa nahtanaimare.

1.	 ¿Unpuapita ihsupita piyapiru'sa?
2.	 ¿Kemanta kañuwatanan maketa inaran insekepitata nunenamenu'sa mahkatun 

ninunenan? 
3.	 Mahshuru'sa nuntatun nahtanke unpuinsuna inaran unpu nunenamenu'sa tananke 

irahka ya'werinsu sha'wichinen inaran niapayaransure'ken pahtuanake ninuntuku. 

Niwentunanke nunanpisu ni'sawatun, nahtanturu'sa a'panituku

Tatamahshuru'sa, mamapayaru'sa tuhpi tananke nunenamenu'sa mahkate 
ninunenakasu kañu mahpachinpura, ahketeware ku ya'kariya nunentu pei 
yawewachinawe. Nimantarin wa'naterewakeran, penuikeran naniterewa shawi 
piyanpua ninunenakasu.

Nituhteran ti

Nunenamenu'sa kañu mahpachinpura  ninunenesu nuwitawa

88 Puhsa Sahkatu 

Nishitu nuntakasu 

Nunenamenu'sa kañu mahpachinpura  ninunenesu nuwitawa

Yankute kañu maninpuakeran inaran a'napita iru 
kañuru'sa, nituhterewa tanan nunenamenu'sa 
mahkate ninunenakasu, nihkapuna taweriru'sa 
pa'ninke kanpua nunenamenu'sa naniantatepuchin 
niantarewa, wa'yan nimiriusahchin yunkirewa, 
inawatewa na'kun pa'tupirinwe pa'anewa. Irahka 
nuwitupisu tanan nunenamenu'sa kañupachinara 
ninunenpisu nanainterasapi. Kuachi ahketeware 
nu'setu kahpi, marihkawa inaran nihsha nihsha 
sharu'sa mahkate ninunenesu taweretupiwe.  

Nituhtu inkantakasu: Yunkirapimaresu nishitu shawiru'sa nunenamenu'sa  
mahkatuna ninunenpisu nuntawa, ya'werewake nituhtunu'sa ku 
naniantakasumarewe.  

Ku'wara yunkirapimaresu nishitu nunchaterasewawe ihsupita nahtanturu'sa 
kirihkanenke a'paniteke: 

Yunkiramapiresu nishitu nuntaunpuchin ihsupita imahke: 

A'nara nishitu

1.	 Ushahkeran nunteke inaran a'paniteransupita nahtanturu'sare 
nuya ni'ke. 

2.	 Nuwa sakutera'wake wa'wishinananu'sa sha'wi pahshiteke. 

3.	 Nananu'sa ku nuwiteransupita wi'shake, inaran mahshuru'sa 
nahtanke ma'ninsuna teninsu. 

1.	 Nunanpisu ni'ke, panka kañarinamenen nunteke inaran a'paniteke: 

2.	 ¿Ma'ta unpusarinta piyapi ni'nan?

3.	 ¿A'nara yunkiramapiresu nishitu sha'witerinenke ihpura 
nunanpisuchahchin? 

4.	 ¿Ma'mareta ihsu yunkiramapiresu nishitu sha'wipi nihka?

Nunenamenu'sa kañuru'sa nahterin

Ihsupuchin Inapuchinihsupita nahterin

Kankan kañu mahpachinpura 
pi'shiru munu mahsawate 
a'imetawate

Weyai, weyai u'ure.

Sanapi wa'wa ikituwachina 
ku naniterinwe waikasu 
nihpachina, pi'shiru yanku 
mahsawate a'itawate ketere 
u'urin.

Werateana ikituwatera 
yankunen pahsatawatun ni 

akutere.

Chi'chiiwatera munuhken 
aunpihtawate u'utere.

Pi'shiru 
kañuru'sa 
nahterin

Inapuchin 
irahkaraware 

mahshukuru'sa 
sha'wituna 

napupi, unpu.

Nunentakasuna 
a'na piyapi 

kañupachina, 
ihpurawanta 

ninanuke 
ya'wepisu.

Shawiru'sasu 
inapuchin 
nihsapi.

Nishitu kenaneke:  Mahshukuru'sa pa'kuteru'sa sha'wirapipisu.

Yunkirapimaresu nishitu nunterewasupihkeran ihsupita nahtanturu'sa 
a'paniteke: 

1.	 ¿Panka kañarinamen nuntawatun yunkike. ¿Ma'ta sha'wirapirin? 

2.	 ¿Ma'pitatamareta pi'shiru kanpua ya'werewake newerenpua?

3.	 ¿Unpuatunta sanapi ya waipachina nunentuna'pi yunihpi nihka?

4.	 ¿Unpuihterewawe ninanunenpuake ku pi'shiru ya'werin nahpurini? 

5.	 ¿Ma'ta tenan kemasu, kañuwatera nuya pi'shiru mahsawate 
ninunenakasu nihka? ¿Unpuatunta?  

6.	 ¿Nuya nihka kanpuaru'teke wa'waru'sa, wi'napiru'sa, nanu'sa 
a'chintakasu maketa pi'shiru newerinpuasu? ¿Unpuatunta?

Teken nanan. A'na nanan sha'wi 
nishitu nihpirinwe ya'ihpichachin 
manin a'na wentun shawi 
nishitu, pi'piyan sha'wikamare 
unpuinsuna nananu'sa ya'werinsu 
nishituru'sake inaran nuntuwatera 
nuya nahtanamare sha'wi 
nishituke teninchachin.

Nanan imarinsu. Nanan imarinsu 
nihpirinwe a'na nanan ya'nurinsu 
sha'wi nishituke. Nanan imarinsu 
sahkaterin nishitu wentune'. 
Inapuchin, yunkike nanan 
imarinsu nihpirinwe nishitere 
nishinanke.

Unpu 
nishitakasuna 

nuwitawa: teken 
nanan inaran 

imarinsu nanan



82 83

Ku'wara yunkirapimaresu nishitu nunchaterasewawe ihsupita nahtanturu'sa 
kirihkanenke a'paniteke:

Yunkirapimaresu nishitu nuntaunpuchin ihsupita imahke: 

Kahtu nishitu

1.	 Ushahkeran nunteke inaran a'paniteransupita nahtanturu'sare 
nuya ni'ke. 

2.	 Nuwa sakutera'wake wa'wishinananu'sa sha'wi pahshiteke. 

3.	 Nananu'sa ku nuwiteransupita wi'shake, inaran mahshuru'sa 
nahtanke ma'ninsuna teninsu. 

1.	 Nunanpisu ni'ke, panka 
kañarinamenen nunteke 
inaran a'paniteke:

2.	 ¿Ma'ta iterinpu nihka 
nunanpisu inaran panka 
kañarinamen?

3.	 ¿Ma'ta nihka ihsu 
yunkirapimaresu nishitu 
sha'witerinpua?

4.	 ¿Ma'ta nihka tekenen yunki 
ihsu yunkirapimaresu nishitu 
iterinpua? 

A'napita ku kañukaimarewe unpu ya'wepisuna

Irahka ya'wepisuwita, 
kemapiru'sa nihsha nihsha 
sha'wipi unpu ya'wepisuna. 
Inapihkeran kañuru'sasu 
kankirin ninanuru'sake 
nihsha nihsha piyapiru'sa 
ya'wepike. Nahpuwachina 
yunkipi unpu ninunenkaisuna 
kañu mahtuwachina. Ina 
ninanuru'sa ana'intatepuchin 
nitupi inaran yunkiaimare. 
Inapuchin nanan pihpirin, 
a'nahken na'kun chiminpi, 
inau'pikeran na'kun yuhse 
yunkipi ninanuru'sake kañu 
tihkiterinkeran. Na'kun 
nahkatuna yuhse yunkipi. 
Inapihkeran na'kun yunkipi, irahkachachinsu piyapiru'sa ya'wepisu 
nihsha nihsha ninanuke nahtepi pi'i, yuhki, ina yuhsepuchin 
ni'pi. A'naya a'naya yuhse imahpisu nihsha nihsha yunkipi, 
taweripuchin akupi taweri nihkaimare unpu tawerisuna ya'werinsu. 
Nimantawatun u'nahpi, pi'ihpi kankiwachina nani ninanuke 
ya'wetupi nihsha nihsha sahkatu nihkaimare ina nanpipisu nihpi 
nani ninanuke, nitutumantapi unpu a'paikasuna tanan nimiriuru'sa 
ya'werinsu. Ninanuru'sake ya'wepisu a'nahken nunentun,(sharu'sa 
mahkatun nunenterinsu) a'nahken piyapi penutunmashu itupi 
(pinshi u'watun nunenterinsu), a'nahke wa'natuna'pi, ninutuna'pi 

A'napita ku kañukaimarewe unpu ya'wepisuna

inawasu nihpirinwe nuya nuya piyapiru'sa itupi ninanuke 
ya'wepisupita, ya'were a'nawitamarenta ku nuyawe ina 
piyapiru'sa ninanuke ya'wepisu. Nahpatun kañu mahtuwachina 
niyunkipi inawa kapini insuna kañu nunena'pi, insuna 
shenere uhkuina'pi, insuna wa'natuna'pi, insuna ninutuna'pi, 
inawamaresu nuya yunipi kañu a nuyataimare napuchin ni'tun, 
ninanuke ya'wepisu ku ya'wetupiwe intuata sami mahkatuna 
kapakaisumare, na'kun na'kun a'na ninanuke a'pawi ya'were 
ya'wepikesu ku manta ya'werinwe. Nihsawatun a'na ninanuke 
ya'wepisuta ku yu'nana,wa'naru'sa, a'yaiteresu ku ya'wetupiwe 
sami mahkakaisu.

A'napita piyapiru'sa nanpipisupita yunihpi unpu 
ninunenkaisuna kañu mahtuwachin, nahpuatun yunkipi 
ayatakaisuna ni uhturupisu ya'muwachinara, inaran ina ni 
kayuntupi kañu, ku nihpun ka'nanu'sakeran. Nimantatun 
inawasu chinihken nihkaimare ka'pi mahkira, panta'pi, ke'sha, 
ma'ma, shi'shi ya'werinsu. Ya'were nunentunapiru'sasu 
ka'pi, tanan nuhsharu'sa yuu, sami inaran anpiantewanu'sa 
tananke ya'werinsu. Nahpatun inawa piyawi'sasu ninunenpi 
tanan nimiriuke ni'patanan: kuka, ayahuaska, marihkawa', 
kamarunka inake uruntatuna, penuitatuna, wayan nihkatuna 
ninunenkaimare kañuri mahpachinara.

Nishitu kenaneke: 
Fragmento recuperado de: http://siic. mininterior.gov.co/sites/default/

files/upload/SIIC/ PueblosIndigenas/pueblo_pijao.pdf.



86 87

Yunkirapimaresu nishitu nunterewasupihkeran ihsupita nahtanturu'sa 
a'paniteke:

1.	  Ihsu nishitu nunterewasu yunkiatun ¿Ma'ta sha'witerinpua nihka? 

2.	 ¿Makepitata nunentuna'piru'sa kañanpiru'sa nunenpi?

3.	 ¿Unpuin piyapiru'sapita irahka ninanuawake ya'wepi? ¿Unpuatunta 
a'nahkeni nuya ni'nin, nihkapuna a'nahkensu ku nuyawe nihpi? 

4.	 ¿Unpuatunta irahka a'nahken piypiru'sa pi'i, yuhki yuhsepuchin nihpi nihka? 

5.	 ¿Uhsupuchahchin ninanunenke sha'wipisu nahtanan?

6.	 Tatamahshuru'sa nahtanke ya'weka tahma nihka ihsu yunkirapimaresu 
nishitu nahtanan chahchin ninanunenke inaran ma'ta a'chinterinpusu.  

7.	 ¿Kema tenan nuya ninanua'wake nunentuna'pi inaran penutun ya'wekasu 
nihka? ¿Unpuatunta?  

8.	 ¿Ma'ta tenan, nuya sharu'sa tananke, i'irateke ku nihpun inseketeranta 
ya'werinsu mahkete ninunenakasu kañuwatera? ¿Unpuatunta?

Yunki ni tiniresu

¿Ma'ta nituhterewa ihpura taweri? 

¿Ma'mareta nituhterewa? 

¿Ma'pitata imatewa nituhterewa?

¿Maketa newerarinpua nituhterewasu?

Nahsha nananu'sa

Yankute kañu 	 =	 Covid 19 

Nunenamenu'sa 	 =	 Plantas curativas 

Teken nanan 	 =	 Tema central

Nanan imarinsu	 =	 Subtemas

Marihkawa	 =	 Toe

Penui 	 =	 Icaro 

Kamarunka 	 =	 Belladona

Wa'yan nimiriu	 =	 Medicinas 

Yunkirapimaresu nishitu	 =	 Texto argumentativo

